
HU TUAJ RAU CalVCP
Yog tias koj xav tau tej yam lus qhia ntxiv
hu rau 800.777.9229
lossis mus xyuas calvcp.ca.gov

QHOV KEV PAB CUAM THEM NYIAJ RAU TUS NEEG RAUG MOB YOG 
DABTSI?
Tsim tau txij xyoo 1965, Kaslisfausnias Qhov Kev Pab Cuam Them Nyiaj Rau Tus Neeg 
Raug Mob (CalVCP) yog lub xeev qhov kev pab cuam uas mob siab los pab them nyiaj 
rov qab rau cov nuj nqi vim lwm tus tau ua tej yam kev txhaum plaub raug rau cov neeg 
raug mob uas tsim nyog txais uas txom nyem mob ib ce lossis lwm tus hawv tias lawv 
yuav ua kom raug ib ce vim tej yam kev txhaum plaub sib ntaus sib ceg.

Lub Victim Witness Assistance Center (Lub Chaw Haujlwm Pab Cov Neeg Raug Mob Uas 
Ua Tim Khawv) pab tib neeg thoob plaws lub xeev thiab ua haujlwm ncaj nraim nrog 
CalVCP los pab cov neeg raug mob ua ntawv thov nyiaj thiab pab lawv nrog kev lig kev 
cai foob.

KUV YUAV UA LI CAS KUV THIAJ LI TXAIS TAU KEV PAB HAUV KUV 
LUB NROOG?

Hu rau ib tug neeg ua haujlwm pab cov neeg raug mob thiab nrhiav kom tau lwm cov 
ntaub ntawv thiab cov pab ntxiv rau cov neeg raug mob hauv koj lub cheeb nroog 
thaum koj mus saib peb daim nplooj ntawv uas sau tias Kev Pab Hauv Koj Lub Nroog: 
calvcp.ca.gov/localhelp.aspx

LEEJ TWG THIAJ LI TSIM NYOG TXAIS QHOV KEV PAB CUAM THEM 
NYIAJ RAU TUS NEEG RAUG MOB?

CalVCP pab tau cov neeg uas raug mob los ntawm tej yam kev txhaum  
plaub uas tsim nyog xws li:

• Ntaus raug ib ce 
• Ntaus Menyuam  
• Sib Ntaus Sib Ceg
• Tsav Tsheb Qaug Dej  
 Qaug Cawv
• Kev Tsim Txom Ib Tug  
 Neeg Laus

• Kev Txhaum Plaub  
 Ntxub  Ntxaug 
• Tua neeg
• Kev Nyiag Neeg
• Kev Ua Phem Online
• Nyiag khoom

CalVCP pab tau cov neeg raug mob uas tsim nyog nrog tej yam kev txhaum plaub uas 
tshwm sim hauv Kaslisfausnias, thiab cov tib neeg uas nyob hauv Kaslisfausnias uas 
raug mob thaum lawv mus xyuas lwm lub xeev lossis lub tebchaws.

Tej zaum CalVCP yuav pab tau lwm cov neeg raug mob nrog tej yam 
kev txhaum plaub uas yog:

• Tus Txij Nkawm lossis Tus Khub
• Cov Menyuam
• Leej Niam Leej Txiv
• Cov Neeg Muaj Cai Saib Xyuas
• Txhua tus neeg uas muaj lub nra raws  
 cai lossis lub nra los them nyiaj rau  
 tus neeg raug mob uas tau tag ib sim  
 neej cov nuj nqi
• Tus Menyuam Ua Tim Khawv

• Cov Nus Muag
• Tus Niam Tais Yawm Txiv Los Yog Pog Yawg
• Cov Menyuam Xeeb Ntxwv
• Tus neeg uas nyob tib lub tsev nrog tus   
 neeg raug mob ntev tshaj ob xyoos lossis  
 lub sijhawm uas qhov kev txhaum plaub  
 tshwm sim.

• Quab yuam deev tsis raws cai
• Ncaum qab zov rawv tsis raws  
 cai
• Tua neeg (tsheb)

KUV YUAV UA LI CAS KUV THIAJ LI TSIM NYOG TXAIS COV NYIAJ 
THEM RAU COV NEEG RAUG MOB?

• Qhia txog qhov kev txhaum plaub rau cov tub ceev xwm, cov tub ceev xwm sheriff,  
 lub chaw haujlwm pab tiv thaiv cov menyuam yaus, lossis lwm cov tsev haujlwm  
 tub ceev xwm.
• Siv rau CalVCP hauv peb lub xyoos tom qab hnub tim qhov kev tsim txom, (rau  
 cov ntawv thov tau txais rau hnub tim los sis tom qab lub Ib Hli Ntuj tim 1, 2013).
• Cov neeg rau tsim txom menyuam yaus (qis dua 18 xyoo) siv tau txog thaum lawv  
 muaj hnub nyoog 21 xyoos.Rau cov neeg rau tsim txom los ntawm kev quab yuam  
 deev, tuaj yeem xa tau ntawv thov hauv txhua lub sij hawm txog thaum lawv muaj  
 hnub nyoog 28 xyoo.
• Koom tes pab cov tub ceev xwm thaum lawv xwj thiab foob tus neeg ua qhov  
 kev txhaum plaub. 
• Koom tes nrog CalVCP los muab tej yam ntaub ntawv uas peb yuav tsum  
 tau rau daim ntawv thov thiab cov nuj nqi.
• Tej zaum tsis koom nrog lub txheej xwm pob rau mus txog kev txom.

YOG TIAS IB TUG MENYUAM UA TIM KHAWV POM TEJ YAM KEV 
TXHAUM PLAUB SIB NTAUS SIB CEG NEV?

Tej zaum cov menyuam uas muaj hnub nyoog yau 18 xyoo uas siab ntsws puas tsuaj 
vim tias lawv ua tim khawv pom tej yam kev txhaum plaub sib ntaus sib ceg yuav tsim 
nyog txais cov kev pab kho puas siab puas ntsws los yog xiam hlwb, txawm tias lawv 
tsis txheeb ze rau tus neeg uas raug mob los ntawm tej yam kev txhaum plaub los tsis 
ua li cas.  Tus menyuam tsis tau muaj hnub nyoog uas ua tim khawv yuav tsum nyob ze 
pom tej yam kev txhaum plaub.

CALVCP PAB THEM RAU COV NUJ NQI TWG?

CalVCP yuav pab them tau cov kev siv nyiaj muaj feem txog kev tsim txom  xws li:

• Cov nuj nqi kho mob thiab kho kaus hniav
• Cov kev pab kho mob xiam hlwb
• Nyiaj poob vim ua tsis tau haujlwm
• Cov nuj nqi ua lub ntees thiab faus ib tug neeg uas tag sim neej
• Xiam nyiaj yug rau cov tib neeg uas tus neeg raug mob tseem yug vim  
 tias nws tag ib sim neej lossis xiam oob qab mus tag ib sim neej 
• Nyiaj los pab them kom muaj chaw nyob
• Kev tsiv mus nyob lwm qhov chaw
• Kev tu qhov chaw uas qhov kev txhaum plaub tshwm sim
• Kev hloov tej yam ntawm lub tsev lossis lub tsheb  rau tus neeg raug  
 mob uas xiam oob qhab 
• Khoom siv los kho mob 

Nws muaj ib co kev txwv tsis pub them ntau tshaj ib tug nqi rau txhua qhov uas 
koj tau poob los yog xiam.

COV NUJ NQI TWG YUAV TSIS RAUG PAB THEM LOS 
NTAWM CALVCP?

• Txhua cov nuj nqi uas tsis yog tej yam kev txhaum plaub
• Txhua cov nuj nqi uas raug pab them los ntawm issawslas lossis lwm  
 qhov chaw uas them pauj rov qab lossis kev pab them 
• Cov nuj nqi rau cov khoom uas koj poob, raug lwm tus nyiag, lossis puas tsuaj
• Nyiaj them vim ib ce mob thiab txom nyem siab ntsws los yog ib ce

CalVCP tsis tuaj yeem them tej nqi uas tswm sim lub sij hawm ib tug neeg 
thaum tseem nyob txim, kev soj xyuas los yog tom qab kev saib xyuas ntawm 
zej zog vim kev ua txhaum loj, raug kaw losyog yuam los ntawm kev cai lij choj 
tias ua txhaum quab yam keev.

KUV YUAV UA LI CAS YOG TIAS KUV YUAV TSUM TAU KEV PAB THEM 
NYIAJ TAMSID?
Rau tej tug, CalVCP yuav pab muab tau nyiaj pab xwm txheej ceev rau tus neeg ua 
ntawv thov ua ntej 30 hnub. Piv txwv tias, tej zaum koj yuav tsim nyog txais nyiaj pab 
xwm txheej ceev yog tias koj yuav tsum tsiv mus nyob lwm qhov chaw vim tias nws 
yuav muaj tej yam uas yuav raug koj txoj kev nyab xeeb. Koj yuav tsum muab cov ntaub 
ntawv uas peb thov rau kom raws sijhawm.

CALVCP PUAS KAM THEM RAU KUV COV NUJ NQI TSIV MUS NYOB 
LWM QHOV CHAW?

CalVCP pab them rau cov nuj nqi tsiv mus nyob lwm qhov chaw xws li nqi xauj tsev rau 
thawj lub hlis thiab lub hlis tag los, cov nqi cas tsev, thiab chaw rau koj nyob ib ntus yog 
tias tus neeg raug mob yuav tsum tsiv tsev rau lawv txoj kev nyab xeeb lossis rau lawv 
siab ntsws. 

Peb muaj cov ntawv thov  rau cov nqi tsiv mus nyob lwm qhov chaw ntawm calvcp.
ca.gov. Cov neeg pab cov tib neeg raug mob hauv koj lub nroog pab tau koj nrog cov 
ntawm no.

KUV YUAV UA LI CAS YOG TIAS KUV COV KHOOM KHO MOB PAWV, 
RAUG NYIAG, LOSSIS  RAUG PUAS TSUAJ LAWM?

CalVCP them rau cov khoom koj siv rau koj tus mob xws li cov laub zaum, cov hlau 
thawb pab koj taug kev, tsom iav, thiab kaus hniav looj uas pawv, raug nyiag, lossis 
raug puas lub sijhawm uas qhov kev txhaum plaub tshwm sim lossis nws yog tej yam 
uas koj yuav tsum tau vim qhov kev txhaum plaub raug rau koj.

CALVCP THEM KUV COV NQI LOSSIS COV NUJ NQIS LI CAS?

CalVCP tsuas yog tus pab them them nyiaj thaum tsis muaj lwm lub chaw them lawm 
xwb thiab yuav tsum nug lwm cov chaw rov them nyiaj kom paub tseeb.

CalVCP mam li nug cov kws pab kho mob kom paub tseeb tias cov nqi twg yog vim 
qhov kev txhaum plaub, tham txog cov nqi tsub them txhua hli, thiab rau ntau tus 
neeg, them tus kws pab kho mob ncaj nraim rau cov nuj nqi kho mob thiab cov kev 
kho mob xiam hlwb.

Yog tias tus neeg raug mob qhaj haujlwm vim nws raug mob vim lwm tus tau ua tej 
yam kev txhaum plaub raug rau nws thiab thov nyiaj vim nws poob nyiaj ua haujlwm, 
CalVCP yuav thov ntaub ntawv los ntawm koj lub chaw haujlwm thaib daim ntawv tias 
koj xiam oob qhab los ntawm tus kws pab kho mob. Yog tias tus neeg raug mob ua 
haujlwm rau nws tus kheej, CalVCP yuav tsum tau cov ntawv ua se rau ob xyoos.

DABTSI YUAV TSHWM SIM YOG TIAS LUB CHAW ISSAWSLAS LOSSIS 
LWM LUB CHAW THEM RAU KUV COV NUJ NQI UAS KUV TXAIS LOS 
NTAWM QHOV KEV TXHAUM PLAUB?

CalVCP yog tus them thaum kawg nkaus tom qab tsis muaj lwm qhov chaw them lawm 
thiab tsuas them nyiaj rov qab rau cov neeg raug mob uas raug them nuj nqi vim qhov 
kev txhaum plaub yog tias tsis muaj lwm qhov chaw them nyiaj rov qab rau lawv lawm 
xwb. Yog tias CalVCP them nyiaj rov qab rau tus neeg raug mob rau tej yam uas lawv 
tau xiam los yog poob, tiamsis nws muaj lwm qhov chaw uas pab them nyiaj rau tus 
neeg raug mob vim tib qhov teeb meem uas tsim nyog ntawd, CalVCP muaj txoj cai los 
txais nyiaj them rov qab.

CalVCP ua haujlwm nrog cov chaw haujlwm muab issawslas los txiav txim tias cov nuj 
nqi twg thiaj li tsim nyog txais nyiaj them. Tsuas yog cov nuj nqi uas cov chaw haujlwm 
muab issawslas tsis kam pab them lossis lwm cov chaw tsis pab them thiaj li raug muab 
los saib seb nws puas yog ib uas peb pab them, uas nrog rau cov nqi koom pab them, 
cov nqi uas yog koj feem, thiab tus nqi feem tau nrog them.

Yog tias tus neeg raug mob twb them rau cov nuj nqi ua ntej lawv ua ntawv thov 
rau CalVCP, peb mam li them lawv ncaj nraim.

Yog tias CalVCP them tus kws pab kho mob thiab tus kws pab kho mob pauv 
daim tshev lawm, tus kws pab kho mob yuav thov tsis tau kom tus neeg raug 
mob them ntau zog rau daim nqi ntawd. Yog tias lawv thov kom tus neeg raug 
mob them nyiaj rau ib daim nqi uas qhov kev pab cuam twb them tag lawm, koj 
yuav tau hu tuaj qhia rau tus neeg pab cov neeg raug mob, lossis tus neeg raug 
mob yuav tsum hu rau CalVCP ntawm 800.777.9229.

KUV YUAV UA LI CAS KUV THIAJ LI UA TAU NTAWV THOV NYIAJ 
THEM RAU COV NEEG RAUG MOB?

• Hu mus rau lub Victim Witness Assistance Center (Lub Chaw Haujlwm Pab Cov  
 Neeg Raug Mob) hauv koj lub nroog ntawm: calvcp.ca.gov/localhelp.aspx.  
 Tus neeg pab cov neeg raug mob yuav pab tau cov neeg raug mob ua ntawv  
 thov, thiab pab kom cov neeg raug mob paub ntau zog txog kev sib foob hais  
 plaub ntug.
• Hu rau CalVCP ntawm 800.777.9229
• Koj rub tau daim ntawv thov hauv istawsnev ntawm calvcp.ca.gov
• Email CalVCP ntawm info@vcgcb.ca.gov

KUV YUAV TSUM MUAB DABTSI NTXIV TSO NROG KUV DAIM 
NTAWV THOV?

• Daim npav qhia issawslas kho mob 
• Cov ntaub ntawv kho mob uas qhia tias koj raug mob li cas los ntawm  
 qhov kev txhaum plaub, yog tias muaj
• Cov nuj nqi kho mob, kho kaus hniav, lossis cov nuj nqi kho kev puas  
 siab puas ntsws los yog tias mob xiam hlwb vim qhov kev txhaum plaub
• Txhua cov tw lisxij uas pom tias koj them daim nqi lossis cov nuj nqi  
 vim qhov kev txhaum plaub
• Cov ntaub ntawv qhia tagnrho txog qhov kev txhaum plaub uas tub ceev  
 xwm sau yog tias koj muaj

Xa koj daim nqi thiab cov lus nug mus rau:
CalVCP
P.O. Box 3036
Sacramento, CA 95812-3036

Thaum koj muab tau, muab ib daim luam ntawm:

KUV TXAIS PUAS TAU COV NYIAJ UAS LUB XAM KHOO KOM THEM 
PAUJ ROV QAB THIAB CALVCP COV KEV PAB THEM NYIAJ?

Tau. Tus xam yeej khoo tau kom cov neeg txhaum plaub them nyiaj rau cov neeg 
raug mob uas txom nyem poob nyiaj vim qhov kev txhaum plaub. Cov neeg mob 
yuav tau koom tes nrog tus neeg pab cov neeg raug mob, tus kws lij choj foob, 
thiab/lossis tub ceev xwm lub chav haujlwm hauv koj lub nroog los muab kom 
tau cov nuj nqi koj tau txais vim qhov kev txhaum plaub li ntawd tus xam thiaj li 
khoo kom tau nyiaj them pauj rov qab rau koj.

Nws muaj ob hom nqi them pauj rov qab rau koj: cov nqi uas raug khoo them 
thiab cov nqi nplua. Tus nqi nplua yog tus nqi, uas raug txiav txim raws li hom 
kev txhaum plaub, uas tus neeg txhaum plaub tau them rau cov pej xeem. Cov 
nqi them pauj rau cov kev txhaum plaub txim loj nrog rau kev tua neeg, kev raug 
foob siv yeej tshuaj tsis raws cai, kev quab yuam deev tsis raws cai, thiab kev tx-
hom neeg yog li ntawm $200 mus txog $10,000. Cov nqi nplua raug xa ncaj nraim 
mus rau Lub Xeev Cov Nyiaj Them Pauj los siv pab them rau cov neeg raug mob.

Tus nqi khoo them yog tus nqi uas tus xam txiav txim kom them, nrog tus neeg 
raug mob thiab tus kws lij choj txoj kev pab, ncaj nraim rau tus neeg raug mob 
lossis tsev neeg rau tus nqi ntawm qhov kev txhaum plaub. Yog tias tus neeg 
txhaum plaub raug pom tias nws txhaum, lub xam yuav tau ua daim ntawv khoo 
them nyiaj pauj rov qab los khoo kom lawv them tus neeg raug mob rau cov nyiaj 
uas lawv tau xiam vim lawv tau ua tej yam kev txhaum plaub raug rau nws. 

Feem ntau, cov neeg raug mob muaj cov nuj nqi vim lwm tus tau ua tej yam 
kev txhaum plaub raug rau nws ua ntej lawv txais tau nyiaj them pauj rov qab 
los ntawm tus neeg txhaum plaub. CalVCP pab them tau nyiaj rau cov nuj nqi 
uas tsim nyog txom txij lub sijhawm uas lawv txais tau cov nyiaj them pauj, lub 
sijhawm ntawd koj yuav tau them CalVCP rov qab.

KUV PUAS MUAJ TXOJ CAI LOS NYOM XUB HAIS NTXIV?

KEV TXWV TSIS PUB QHIA LWM TUS TXOG KOJ COV NTAUB 
NTAWV THOV 

Muaj, yog tias koj tsis pom zoo rau txoj kev txiav txim tias koj tsis tsim nyog lossis 
tsis pom zoo them ib tug nuj nqi rau koj, koj ua tau ntawv nyom xub hais ntxiv 
ua ntej 45 hnub. Koj tsis thas muaj ib tug kws lij choj los ua ntawv nyom xub hais 
ntxiv. Yog tias koj xav tau tej yam lus qhia ntxiv, thov mus saib peb qhov vesxaij 
ntawm calvcp.ca.gov lossis hu rau 800.777.9229.

Tagnrho cov ntaub ntawv thov uas CalVCP tau txais raug txwv tsis pub qhia tawm 
rau lwm tus, tiamsis peb yuav tsum qhia yog tias txoj cai hais. CalVCP tsuas qhia 
tau tej yam txog tus neeg mob thaum peb muaj daim ntawv tso cai uas koj sau 
nkaus xwb. Yog tias tus neeg mob yog ib tug menyuam lossis ib tug neeg laus uas 
txav mus los tsis tau, daim ntawv sau tso cai yuav tsum los ntawm nws niam nws 
txiv, nws tus neeg saib xyuas, lossis lwm tus neeg uas muaj txoj cai los sawv cev 
rau tus neeg mob.



Kaslisfausnias Qhov Kev Pab 
Cuam Them Nyiaj Rau Tus 
Neeg Raug Mob

P.O. Box 3036
Sacramento, CA 95812-3036

800.777.9229
info@vcgcb.ca.gov
calvcp.ca.gov

Peb yeej pab tau txhua hom lus. Rau 
cov tsis hnov lus thiab cov hnov lus tsis 
zoo: Thov hu rau California Relay Service 
ntawm 711.

Tsab ntaub ntawv no tsim ua los ntawm CalVCP raws  2014-VF-GX-K012, pom 
zoo los ntawm Tsev ua Hauj Lwm pab Neeg Raug Tsim Txom, Tsev Ua Hauj Lwm  
Kev Pab Kev Ncaj Ncees, Mekas Thawj Fab Kev Ncaj Ncees.Cov kev xav, tshawb 
pom thiab cov lus xaus qhia nyob rau hauv daim ntawv no yog cov cov koom 
tes thiab tsis tas sawv cev rau cov hauj lwm kev cai ntawm Mekas Thawj Fab Kev 
Ncaj Ncees


